
Annotatsiya. Maqolada O‘zbekiston yengil atletikachilarining Parij-2024 Olimpiyada o‘yinlaridagi 
ishtiroki tahlil qilingan. Sportchilarning mavsumdagi eng yaxshi natijasi va Olimpiyada o‘yinlaridagi 
ishtiroki taqqoslangan. Sportchilarning deyarli barchasida Olimpiyada o‘yinlarida ko‘rsatgan natijalari 
o‘zlarining mavsumdagi eng yaxshi natijasidan past ekanligi qayd etildi. 

Kalit so‘zlar: to‘siqlar osha yugurish, shosseda yugurish, marafon, yettikurash, uch hatlab sakrash, 
balandlikka sakrash, jahon, kontinental va milliy rekordlar. 

 

Kirish 
 
Bugungi kunda Olimpiyada o‘yinlari eng 

ommabop musobaqa sifatida tan olingan. 
Har toʻrt yilda oʻtkaziluvchi bu yirik xalqaro 
sport musobaqalarida barcha davlatlar 
o‘zlarining eng mahoratli sportchilari bilan 
ishtirok etadilar. Bu yilgi Olimpiya o‘yinlari 
Fransiyaning Parij shahrida bo‘lib o‘tdi. 
2024-yilgi Olimpiya o‘yinlarining tashkiliy 
qo‘mitasi 2022-yil 14-noyabrda Olimpiya va 
Paralimpiya oʻyinlarining timsollarini 
taqdim etgan. Ular Frig nomli Frigiya 
qalpoqlari boʻlgan. Qoʻmita raisi Toni 
Estangening soʻzlariga koʻra, qalpoq 
Fransiya Respublikasining yorqin ramzi 
boʻlib, fransuz xalqi uchun u ozodlikni 
anglatadi. Timsollar “Yolgʻiz biz tezroq 
boramiz, lekin birgalikda uzoqroqqa 
boramiz” shiori bilan taqdim etilgan [1] . 

Olimpiyada o‘yinlari yengil atletika 
bo‘yicha 2024-yil 1-avgustdan  

11-avgustgacha bo‘lib o‘tdi. Bu 
Olimpiyada o‘yinlarida bundan oldingi Tokio 
Olimpiyada o‘yinlarida oltin medalni qo‘lga 
kiritgan 36 nafar jahon atletlari ishtirok etdi. 
Parij Olimpiyada o‘yinlari uchun 2022-yil 
iyul oyida Butunjahon yengil atletika 
kengashi 2024-yilgi muntazam musobaqalar 
formatiga yangilikni tasdiqladi, bunda 200 
metrdan-1500 metrgacha boʻlgan barcha 
individual yengil atletika musobaqalari, shu 
jumladan baryerlar osha yugurish boʻyicha 
takroriy bosqich joriy etildi. Yangi formatga 
ko‘ra, birinchi bosqichda yo‘llanmani qo‘lga 
kirita olmagan sportchilar taskin beruvchi 
bahslarda ishtirok etib, yarim finalga chiqish 
uchun ikkinchi imkoniyatga ega bo‘ldilar. 

Ushbu musobaqalar endi to‘rt bosqichdan 
iborat bo‘ldi: birinchi bosqich, takroriy 
bosqich, yarim final va final bosqichlari [2]. 

Xalqaro olimpiya qo‘mitasi sportchilarga 
hech qanday sport turi bo‘yicha mukofot puli 
taklif qilmaydi. Biroq, 2024-yilgi Parij 
Olimpiadasidan boshlab World Athletics 
Parijdagi oltin medal sohibining har biriga 
50000 yevrodan mukofot berishini e'lon 
qildi. Estafeta jamoalari jamoalar o‘rtasida 
taqsimlanadigan bir xil miqdorni oladilar 
[2]. 

Amerika Qo‘shma Shtatlar yengil atletika 
bo‘yicha Olimpiyada tarixida jami 827 
medallar (344 oltin, 269 kumush va 214 
bronza) to‘plagan holda eng ko‘p medallarni 
qo‘lga kiritdi. 29 ta Olimpiada oʻyinlarining 
26 tasida yengil atletika boʻyicha medallar 
reytingida Amerika Qoʻshma Shtatlar 
yetakchilik qildi. 

Parij-2024 Olimpiya o‘yinlarida yengil 
atletika musobaqalari ko‘plab sportchilar 
ajoyib natijalarni ko‘rsatgan eng ajoyib va 
unutilmas sport turlaridan biriga aylandi. 11 
kunlik musobaqada uchta jahon rekordi, 13 
ta Olimpiya va son-sanoqsiz kontinental - 21, 
milliy - 99, shuningdek, shaxsiy - 311 
rekordlar o‘rnatildi. 

Parij-2024 Olimpiya o‘yinlarida 1800 dan 
ortiq sportchi ishtirok etdi. Ular 25 ta 
yugurish, 5 ta shossedagi turlar (marafon va 
sportcha yurish), 16 ta texnik turlar (sakrash 
va uloqtirish) va 2 ta ko‘pkurashda (erkaklar 
uchun o‘nkurash va ayollar uchun 
yettikurash) 48 ta medallar jamlanmasi 
uchun kurash olib boradilar [2]. 

Materiallar va metodlar 
 

Tadqiqotning maqsadi sportchilarning 
mavsumdagi eng yaxshi natijasi va 
Olimpiyada o‘yinlaridagi ishtirokini 
taqqoslash bo’lib, hozirgi kunda 
O‘zbekistonda yengil atletika sport turining 
rivojlanishida Xalqaro Olimpiya qo‘mitasi, 
Milliy Olimpiya qo‘mitasi, Xalqaro yengil 
atletika federatsiyasi (World athletics), 
O‘zbekiston yengil atletika federatsiyalari 
tomonidan olib borilayotgan islohotlar 
dasturi amal bo‘lib xizmat qilmoqda. Yengil 
atletika murabbiylarini malakasini oshirish, 
kaspiy pedagogik mahoratini oshirish 
borasida xorijiy tajribani o‘zlashtirish, 
sportchilarni sport mahoratini oshirish 
maqsadida xalqaro maydonda yuqori 
reytingga ega sportchilar bilan o‘quv 
mashg’ulot yig’inlarini tashkil etishga 
alohida e’tibor qaratilmoqda.  

2024-yilning  3-5-sentyabr kunlari  
O‘zbekiston yengil atletika federatsiyasida 
Xalqaro yengil atletika federatsiyasi 
tomonidan ishlab chiqilgan “Bolalar uchun 
yengil atletika” (Kids athletics) dasturi 
bo‘yicha seminar bo‘lib o‘tdi. Seminarda 
Xalqaro yengil atletika federatsiyasi bo‘yicha 
mutaxassis Buyuk Britaniyalik Katerina 
O’sallivan O‘zbekistonlik yengil atletika 
murabbiylariga ma'ruza o‘qidi. Seminarni 
o‘tkazishdan ko‘zlangan maqsad- keng yosh 
oralig‘ini (to‘rt yoshdan o‘n to‘rt yoshgacha) 
qamrab olgan bolalarni yengil atletikaga 
o‘rgatishning yangicha yondashuvlariga 
asoslangan “Bolalar yengil atletikasi” dasturi 
bilan tanishtirishdan iborat. Dastur 
bolalarning yengil atletikaga qiziqishini 
oshirish va ularni to‘g‘ri harakatlarga 
o‘rgatish uchun mo‘ljallangan qiziqarli 
mashg’ulotlar orqali bolalarga asosiy va 
maxsus sport ko‘nikmalarini o‘rgatishga 
qaratilgan. Seminar davomida murabbiylar 
zamonaviy o‘rgatish usullari bilan yaqindan 
tanishish, shuningdek, bolalar bilan 
ishlashning ilg‘or tajribalari va 
yondashuvlarini muhokama qilish imkoniga 
ega bo‘ldilar.  

Bolalarda yengil atletikaga mehr 
uyg‘otishning asosiy omili bo‘lgan 
mashg‘ulotlar davomida xavfsiz muhitni 

yaratishga alohida e’tibor qaratildi. Tinimsiz 
ravishda olib borilayotgan bunday 
islohotlarning zamirida sportchilarni 
Olimpiadaga tayyorlash, sportchilarni 
nufuzli musobaqalarda ishtirokini 
ta’minlash orqali davlatimiz bayrog’ini 
dunyoga tanitish yotibdi. 
 
Natijalar va muhokama 

 
Parij-2024 Olimpiya o‘yinlarida 

O‘zbekiston sharafini to‘rt nafar sportchi 
himoya qildi. Erkaklar o‘rtasida marafon 
yugurish bo‘yicha Shohrux Davlatov, 
erkaklar o‘rtasida uzunlikka sakrash 
bo‘yicha Anvar Anvarov, ayollar o‘rtasida 
balandlikka sakrash bo‘yicha Safina 
Sadullayeva, ayollar o‘rtasida uch hatlab 
sakrashda Sharifa Davronovalar ishtirok 
etib, mamlakatimiz sharafini munosib 
himoya qildilar.  

Uch hatlab sakrash bo‘yicha o‘smirlar 
o‘rtasida jahon chempioni, 18 yoshgacha 
bo‘lgan o‘smirlar o‘rtasida ikki karra Osiyo 
chempioni, 2022-yilda Quvaytda va 2023-
yilda Toshkentda, shuningdek, Osiyo yengil 
atletika assotsiatsiyasining mutlaq yosh 
bo‘yicha 2023-yilda Ostona shahrida 
(Qozog‘iston) yopiq inshootlarda bo‘lib 
o‘tgan kongressda Sharifa Davronova «Best 
U20 Athlete of Asia 2023» nominatsiyasida 
Osiyoning 2023-yildagi eng yaxshi sportchisi 
deb topildi. 2022-yilda Sharifa U20 toifasida 
14,04 natija bilan dunyoning mavsumdagi 
eng yaxshi natijasi sohibiga aylangan edi. 
Joriy yilda ham u 13,99 natija bilan U20 
jahon mavsumida peshqadamlik qilmoqda. 
Sharifa Davronovaning boshqa unvonlari 
qatorida Turkiyaning Konya shahrida 2022-
yilgi V Islom birdamlik o‘yinlaridagi g‘olibasi 
sanaladi. Sh.Davronova Parij-2024 Olimpiya 
O‘yinlarida uch hatlab sakrashda 13.74 sm 
natija ko‘rsatib 23 o‘rinni egalladi [3].  

2024-yilgi Parij Olimpiya o‘yinlarida 
Safina Sadullayeva balandlikka sakrash 
turidan 195 sm natijani qayd etib eng kuchli 
sportchilar qatorida  

7-o‘rinni qayd etdi. Bundan tashqari, 
Safina Sadullaeva (Doxa shahrida (Qatar, 
2015 y.) U18 yosh toifasidagi yigit va qizlar 
o‘rtasidagi Osiyo Chempionatida oltin medal, 



Sport ilm-fanining dolzarb muammolari  

120 | ISSN: 3030-3087| 2024-YIL 4-SON   https://sport-science.uz 

Ashxobodda (Turkmaniston, 2017-y.) yopiq 
inshootlardagi Osiyo o‘yinlarida kumush 
medal, Gusman Kosanov va Ol'ga Ripakova 
nomidagi xalqaro turnirlarning g‘olibi 
hisoblanadi. 2022-yilda Turkiyaning Konya 
shahrida o‘tkazilgan V Islom birdamlik 
o‘yinlaridagi 197 sm natija bilan 1-o‘rinni 
egalladi. Shu yili Polshada o‘tkazilgan 

Brilliant ligada (192 sm) hamda Vengriya 
Gran-Pri (190 sm) musobaqalarida 1-o‘rinni 
qo‘lga kiritdi. Safina Sa’dullaeva hozirgi 
kunda ham o‘z sport faoliyatini olib 
bormoqda. 2023-yil Xitoyning Xanchjou 
shahrida o‘tkazilgan yozgi Osiyo o‘yinlarida 
186 sm natija bilan oltin medalga egalik 
qildi. 

 
1-jadval. Yengil atletikachilarning parij-2024 olimpiya o‘yinlaridagi ishtiroki. 

 

t/r 
Sportchining 

ism familiyasi 

Ishtirok etgan 

turi 
Ko‘rsatgan natijasi 

Egallagan 

o‘rni 

Mavsumdagi eng 

yaxshi natijasi 

1 Anvar Anvarov 
uzunlikka 

sakrash 
7.77 m 20 8.17 m 

2 
Shohrux 

Davlatov 
marafon 

Masofaning 30 km dan 

keyin yugurishni 

yakunladi 

- 

 

 

2:07:02 

3 
Safina 

Sadullayeva 

balandlikka 

sakrash 
195 sm 7 197 sm 

4 
Sharifa 

Davronova 

uch hatlab 

sakrash 
13.74 m 23 14,30 m 

Anvar Anvarov ham Parij-2024 Olimpiya 
o‘yinlarida yengil atletikaning uzunlikka 
sakrash turidan ishtirok etib, 7.77 sm 
natijani qayd etdi. A.Anvarov o‘zingni 
shaxsiy rekordini 2023-yil 10-iyunda 
Shveysariyaning Jeneva shahrida o‘tkazilgan 
Atletica Geneve – EAP musobaqada 
o‘rnatgan, 8.22 sm ni tashkil etadi[3].  

Surxondaryolik marafonchi Shohruh 
Davlatov uchun esa Parij-2024 Olimpiya 
o‘yinlari muvaffaqiyatsiz kechdi. Marofonchi 
masofaning 30 kilometrida yugurishni 
yakunladi. Ispaniyaning Valensiya shahrida 
o‘tkazilgan “Valencia Marathon Trinidad 
Alfonso” marafonida 2:07:02 natija 
ko‘rsatib, milliy rekordni yangilagan edi. Bu 
natija sportchining mavsumdagi eng yaxshi 
natijasi bo‘ldi. Sh.Davlatov Olimpiya 
o‘yinlariga tayyorgarlikni Keniya davlatida 
kuchli marafonchilar safida olib bordi. 
 
Xulosa 

 
Muntazam ravishda o‘tkazilib 

kelinayotgan seminarlar, uchrashuvlar, 
sport harakatlari Yangi O‘zbekistonda 
ommaviy va professional sportini 

rivojlantirishda muhim ahamiyat kasb 
etmoqda. Bularning natijasi sifatida Parij-
2024 Olimpiya o‘yinlarida mamlakatimiz 
sportchilari umumjamoa hisobida barcha 
sport turlari bo‘yicha 13-o‘rinni 
egallaganligini ko‘rishimiz mumkin. Yengil 
atletika sport turi bo‘yicha esa 
sportchilarimiz sovrindorlar orasidan joy 
egallay olmadi. Olimpiya o‘yinlarida ishtirok 
etgan 4 nafar sportchilar ham o‘zlarining 
mavsumdagi natijasidan past bo‘lgan 
ko‘rsatkichni qayd etdilar. Sportchilarning 
egallagan o‘rni bo‘yicha Safina Sadullayeva 
yaxshi ko‘rsatkichni egalladi 195 sm natija 
bilan 7 o‘rinni egalladi. Eng achinarlisi 
shundaki, balandlikka sakrash turi bo‘yicha  
3-o‘rinni egallagan raqib sportchi ham 197 
sm natija ko‘rsatgan. Urinishlar hisobiga 
(Safina Sadullayevadan oldin qayd etgan) 
sovrindorlar qatoridan joy oldi. Safina 
Sadullayeva mavsumdagi eng yaxshi 
natijasini takrorlaganida Parij-2024 
Olimpiya o‘yinlarida 2-o‘rinni egallagan 
bo‘lar edi. Safina Sadullayeva o‘z faoliyatini 
davom ettirmoqda. Keyingi Olimpiya 
o‘yinlarida albatta bu sportchidan yaxshi 
natijalarni kutib qolamiz!

Analysis of the participation of athletes of Uzbekistan in the Olympic 
Games Paris-2024 

 
Davletyarova Laylo1 
1Alfraganus University, Tashkent, Republic of Uzbekistan. 

 
Abstract. The article analyzes the participation of athletes from Uzbekistan in the Olympic Games Paris 

2024. A comparison is made of the best results of athletes in the season and their performances at the 
Olympic Games. It is noted that almost all athletes showed results at the Olympic Games that were lower 
than their best achievements in the season. 

Keywords: hurdles, road running, marathon, heptathlon, triple jump, high jump, world, continental and 
national records. 

Аннотация. В статье анализируется участие легкоатлетов Узбекистана в Олимпийских 

играх Париж-2024. Проведено сравнение лучших результатов спортсменов в сезоне и их 
выступлений на Олимпийских играх. Отмечено, что практически у всех спортсменов 
результаты, показанные на Олимпийских играх, оказались ниже их лучших достижений в сезоне. 

Ключевые слова: бег с барьерами, шоссейный бег, марафон, семиборье, тройной прыжок, 
прыжки в высоту, мировые, континентальные и национальные рекорды. 

